
Pasca signifitga er quest onn il 
«culp da partenza» per la stagiun 
da construcziun 2023. Sin la rait 
da vias chantunalas da stgars 
1360 kilometers planisescha l‘Uf-
fizi da construcziun bassa dal 
Grischun tut en tut 158 plazzals. 
Tar 71 da quests plazzals èn am-
plas da traffic en funcziun.

Perquai che la stagiun da construc-
ziun en il chantun Grischun è curta 
per motivs da l‘aura, è ina planisazi-
un conscienziusa da tut ils plazzals 
indispensabla. Mo uschia sa lascha 
il temp che stat a disposiziun trair a 
niz en moda optimala e las restric-
ziuns per il traffic pon uschia vegnir 
minimadas uschè bain sco pussai-
vel. En quest connex resguarda l‘Uf-
fizi da construcziun bassa (UCB) en 
spezial il temp da vacanzas principal.

Dumber dals plazzals en in 
rom sumegliant sco l‘onn 2022
L‘onn 2022 ha il UCB gì main plaz-
zals ch‘en la media dals ultims 5 
onns. Per l‘onn 2023 sa mova la 
planisaziun en in rom sumegliant 
sco l‘onn 2022. Trais projects da 
vias principalas pli voluminus, che 
cumenzan quest onn, èn las cor-
recziuns da las vias sin ils trajects 
«Punt Son Valentin – Tschern» e 
«Punt Russein – Lumpegna» sco er 
la restauraziun sin il traject «Scuflà 
Grond – Chant Sura».

Persistenza sin las vias gri-
schunas a l‘exempel cuvrida
La cuvrida d‘ina via consista da pli-
ras stresas. Mintga stresa ha in‘au-
tra cumposiziun e funcziun (guardar 
grafica sin la pagina 2). Tar las sa-
naziuns da las cuvridas vegnan las 

stresas da cuvrida, da basa e da 
colliaziun allontanadas cun excha-
vaturs u cun fresas. En stabiliments 
spezials po silsuenter l‘asfalt ch‘è 
resultà cun fresar resp. cun rumper, 
vegnir manizzà a granulat d‘asfalt. 
Quest granulat po vegnir reutilisà 
per producir nov material maschadà. 

Da las var 80 000 tonnas asfalt 
exchavà annualmain sin la rait 
da vias chantunalas importa la 
cumpart totala da granulat d‘as-
falt reutilisà var 55 000 tonnas 
– quai èn stgars 70 pertschient. 

Ultra da l‘utilisaziun da cuvridas cun 
materials da construcziun reciclads 
vegnan betuns cun materials sup-
plementars reciclads er applitgads 
p.ex. en mirs da crappa natirala, en 
fundaments da mirs da sustegn ed 
en foss da fundaziun. Il UCB lavu-

Rait da vias chantunalas

Cumenzament da la stagiun da construcziun 2023

ra vi da differents projects da per-
scrutaziun, tranter auter cun l‘Empa 
e cun differentas interpresas, cun 
la finamira d‘augmentar vinavant la 
cumpart da recicladi da las vias gri-
schunas, da serrar uschia en moda 
persistenta la circulaziun da mate-
rial da construcziun sco er da man-
tegnair a medem temp l‘auta quali-
tad da nossas vias.

Impediment da traffic

Sin www.strassen.gr.ch chattais Vus 
sut il titel «Baustellen» las infos da 
plazzals adina actualisadas sco 
charta interactiva u sco glista PDF 
cun las indicaziuns detagliadas da-
vart las lavurs e davart las restriczi-
uns. L‘Uffizi da construcziun bassa 
dal Grischun sco er las interpresas 
As engrazian per Voss resguard e 
per Vossa chapientscha.

Lavurs da construcziun a Bondo, Val Bregaglia

http://www.strassen.gr.ch
http://www.strassen.gr.ch/sites/baustelle/details.html
http://www.strassen.gr.ch/sites/baustelle/pdf.html

Stresa da cuvrida, ca. 3 cm
Er numnada «cuvrida d‘isada». Protegia las stresas su-
ten cunter influenzas externas (aura, utilisaziuns meca-
nicas), garantescha la segirezza stradala (drenascha, re-
sistenta cunter defurmaziuns e cunter isada) ed il confort 
da viagiar.

Stresa da colliaziun, ca. 7 cm
Absorbescha las forzas da stausch dal traffic ed impede-
scha defurmaziuns.

Stresa da basa, ca. 7 cm
Absorbescha las forzas/las chargias dal traffic e reparta 
quellas vers engiu.

Stresa da fundament liada, ca. 18 cm
Cas d‘applicaziun spezial dal UCB Grischun. La cumpart 
da recicladi importa var 85 %. Serva a l‘utilisaziun da gra-
nulat d‘asfalt e distribuescha las forzas.

Stresa da fundament nunliada, fin 100 cm
Maschaida da glera e sablun resistenta a la schelira. Im-
pedescha donns da schelira e reparta las forzas/las char-
gias dal traffic.

Tagl traversal da ina strada

Statistica dals plazzals da vias chantunalas 2018–2023

Plazzals sin:

https://www.gr.ch/RM/instituziuns/administraziun/diem/tba/documentaziun/TBA-Infos/Seiten/TBA-Infos.aspx

